
Trí huaire an chloig

Tá gach ceist le freagairt.

Bíodh do chuid freagraí ar Roinn A agus ar Roinn B i leabhráin freagraí ar leith.

ROINN A

1. Cén fáth a mbaineann filí comhaimseartha úsáid as ábhar ó thraidisiún béil agus ó thraidisiún liteartha na Gaeilge ina saothar, dar leat? Déan úsáid íomhá na murúiche i saothar Nuala Ní Dhomhnaill a chur i gcomparáid le samplaí den athshaothrú ar sheanscéalta litríochta atá i gceist i bhfilíocht Choilm Bhreathnaigh.    

2. Cén úsáid is féidir leis an duine dátheangach/ ilteangach a bhaint as códmheascadh agus as códmhalartú? Léirigh do fhreagra le samplaí ó do thaithí féin mar dhuine a bhfuil níos mó ná teanga amháin ar do thoil agat.

NÓ

Mínigh na téarmaí seo a leanas agus tabhair sampla mar léiriú i ngach cás: ‘Gaeltacht fhíorúil’; ‘débhéascna’; ‘códmhalartú meafarach’; ‘códmhalartú de réir suímh’; ‘an dátheangachas suimíoch’.

ROINN B

3. Déan plé cuimsitheach ar thrí cinn de na téamaí móra a bhaineann leis an traidisiún spioradálta mar a léirítear i bhfilíocht chráifeach na Gaeilge iad. Déan tagairt go sonrach do dhánta atá léite agat sa chnuasach, Lón Anama. 

NÓ
Tar éis duit an cúrsa ar Lón Anama a dhéanamh, cad iad na gnéithe de thraidisiún na filíochta cráifí sa Ghaeilge is mó ar chuir tú suim iontu?

4.  Déan na tuiscintí is tábhachtaí a thagann chun cinn as léann an bhéaloidis a phlé. 

